
წარმოდგენილია პროტოპლანეტარულ დისკებში პლანეტების ფორმირების ადრეული ეტაპების 

კვლევა. ამ კონტექსტში ჩვენ მოკლედ მიმოვიხილავთ პლანეტების ფორმირების თეორიას და 

კერძოდ პლანეტების ჩანასახების გაჩენას, რომლებიც ითვლებიან პლანეტების წარმოშობის 

ძირითად დამაჩქარებელ ფაქტორად. კერძოდ, ჩვენ განვიხილავთ ჰიდროდინამიკური 

ანტიციკლონური გრიგალების გაჩენასა და ევოლუციას. ამ ტიპის გრიგალები ითვლებიან 

აუცილებელ წინაპირობად პლანეტების ჩანასახების ფორმირებისათვის ბირთვზე აკრეციის 

მოდელში. ჩვენ შევისწავლით შეშფოთებათა წრფივ ევოლუციას დიფერენციალურად მბრუნავ 

სრულად სტრატიფიცირებულ პროტოპლანეტარულ დისკებში. განხილულია ქვეკეპლერული 

ბრუნვის დისკები ვერტიკალური ექსპონენციალური და რადიალური ხარისხობრივი 

სტრატიფიკაციით. რადიალური და ვერტიკალური ამომგდები ძალის ურთიერთზეგავლენა 

შესწავლილია წანაცვლების სიბრტყის მიახლოებაში. განხილულია სითბური 

არამდგრადობებით გრიგალების გენერაციის პროცესი. შეფასებულია არაწრფივი ბალანსი, 

რომელიც შესაძლებელია დამყარდეს დისკის ტურბულენტობის გამო. სპირალური დარტყმითი 

ტალღები შესწავლილია პირდაპირი რიცხვითი მოდელირების გამოყენებით. ამ მხრივ ჩვენ 

ვაჩვენებთ, რომ დისკის ფორმირების საწყისი ეტაპი, როდესაც მატერია გადადის სფერულიდან 

დისკურ განაწილებაში, შეიძლება იყოს ის ფაქტორი რომელიც ახდენს პლანეტების ჩანასახების 

ინიცირებას პროტოპლანეტარულ დისკებში. 

 

  

 
ნახ. 1. დიფერენციალურად მბრუნავი დისკის პირდაპირი რიცხვითი მოდელირება, როდესაც 
მხოლოდ წნევის შეშფოთებებია აღგზნებული თავიდან. ნაჩვენებია პოტენციური ცირკულაციის 
(გრიგალის) შეშფოთებები დროის სხავადასხვა მომენტში. ნახაზი გვიჩვენებს გრიგალების 
სტოქასტურ აღგზნებას ადრეულ ეტაპებზე და მათ შემდგომ არაწრფივ ევოლუციას. დისკში 
რამოდენიმე ბრუნვის შემდეგ ყალიბდებიან ძლიერი კოჰერენტული ანტიციკლონური 
გრიგალები, რომელთაც შეუძლიათ პლანეტების ჩანასახების ფორმირების დაჩქარება.  


